
Ompoquin chiaid
                       Kamanchinllpa

In kirak yandam siyamtanda, istachya aragem 
chinashis tamama, ichingrushow yasashish yasamama. 
In yandarnginya washnand tayapstampanpatatni 
kaxayeruni chinayruni, anmun panakniya siyama 
arangem yasamama tayapstampan istakchu anpata, 
anmunsha aparis, pachris anmun machritawis.

Yandam nish kirakush pakis an istachya arangem 
tarashetsis yasamama, anmun zitamnarnetsis taraashi, 
mangonerus chinayrus tsiyatmama, anmun yandamama, 
sanchuchri kukis chapraschi, machritatsis kuk payumama, 
sanatsi tsapunis ksutmama, tarashshishu yuwash takis 
kaxayrus minuptaw tputs tamama pangishis, pangus 
yasashshishu, anmun tarashshishu.

In kamanku anmun siyan tuwizpurtachya zapan 
yasashemis. Nu yasaktana siy kis maznachpasa anmun 
yasachpasa arangem maachi wanasrimis takrurtaru 
anotsi.

7

Minam mashar waru puza 

pantsatkiya wapzershu.

Mamamtam istakya muxaxmashema,

minam zar maru pamasrangiya,

kambusur tpurngakchu.

Mashar war puza

Minam wach tarangiya nda kxonku 
iwat wach ashru.

Itrusha pamasrangiya
anmun chinarngiya,
zapan zar tushirngiya. 

Wazuran kanungmam zandragiya,
itrusha nda kanungrangiya. 

Munshtisin minamri pamasersin,
wanasir kxonrannaya minam pzatsi.

Wanusi

Puchichreka, puchichreka 

kamachpa irimung ashriya.

Kachish tachawngayrush napangi

zar nachngongi.

Puchichreka

Nuw chaptana,

nuw wanustana,

nuw katungatstana,

nuwa kis waknaya.

Nuw zuwanlli zapancha,

urutri iya katungkusin

sirutma tatranya.

Iwatu

Minam kirakri kaneschmuno 
nllur mang ashrangiya. 

Kizpur mburshimnu, 
yandam ndunmuno. 

Tawatkuri mburish mambuy
mambuy ashtriya, 
natshacha nu kirakri yandamshtaya, 
sham, sham ashriya.

Kiraka

Mburishtna nuwa kung pushak waaprini ashrina,

zanarna yasin ashruri, itrusha sham ashkachuri 

wanasir shitunkiya ichingroma tsapurnasema,

tarashshishu.

Tisa

Xumanzi wanasri
ising ising ashriya.

Tputsem ichingrom istakiya,
kasiru wanasri nlluram kanxoma.

Itru wanasritamta tputsem mingasema,
yu nda manginap xikna anoma.

Xumanzi

Koko kizpur wanasri,
war parashrashtriya,
wanus zapan yusikiya.

Wakungar tputsem wanguyam 
kizpur wanasri, irimiy tamapari 
ashru yarkiya, tputs mang 
yuutaku anotsi.

Ashrucha koko ichingrush 
taraashish tatsumkanya.

Koko

Sandiya

Sandiya kapungo,
wachu kantsirpi,
zaprini kamachpa,
wantsush chumbepi,
katungmam kisa. 

Wakungar kapung tariya,
wir tamapari ashriya,
ichingru tputs kis katunkanya.

Kurisha

Wapar taru upani mangoz ashriya,
zap kayanakchu psiyaru.

Wapar taru kap ashriya,
kandankachuch tsku tsku ashkiya.

Kurichem tinamam waritariya,
ukom tinmam waritartamta,
pzatsush kxontriya.

Tumuzri

Minam tumuzri wanasri 
wits mangawngaru.

Kazuma kamatkiya,
kizpur iripkiya,
tputse kaminkiya.

Tumuzri tamara, 
mang kisa,
ningem napangi, 
wanap ktungangi,
nda mbizamama kazumatsi.

Aruwi

Aruw wanasri, 
pur kizpur kawamna.

Tputs ichingrusin aruwngas tamraknaya,
kiz kamasin tamapri ashriya.

Mangaku ano ichingrusin napkanya,
nda zamaru mangatriya, 
urutri yusasatra ashtriya.

Tputs pakchusin mang zuw ashtranya
watam aruw kasiru wanasriwa.

Pamara

Pamar wanuts kapungo, 
wakar ashriya, 
yusaku pee pee atriya.

Mambura katuntriya nduzit tamapare ashro.

Tputs pamara pakchusin puninganll ashtranya
pamar psan ximam yasarya, 
kashchirsha kanuskiya.

Nguzi
Nguz zonll zapani, 
tarawaztaknaya washnandrita.

Mikersin tarawze iwapaknaya,
watam ichingrusin tarawaztaknaya.

Shisha nguz tamapri shintamcha,
tarawziretsish mikeru iwapamama.

Washnand tarawaztakuch,
chiyamari tarawze kasitarche.

Paatu
Paatu kungush pamangmam yasariya,
kanupish tamapri ashriya. 

Paat mangamam yasartamta,
paat ichingro katunkiya.

Paat tush nayanllu, 
minup tarashish shitungmam waritariya.

Tashtap nayanllu kung katuktaru 
amb kusmam waritariya. 

Paato kashchir zamam nduni, 
psan zamam tariya.

Mashu

Mash masipas yusatriya,
mash ship chumbepi.

Mash wats chumbeptamta,
manginush wipachich tatriya.

Arikta katungtriya, 
mash pur tawasam wanasri,
kizpur kantsirpi masunll ashriya.

Mashungaz ichingrusin katungamam zankanya.

Pxashi

Pxashi pxashi, 
yasinmun itsutakiya,
pxashi wasamba, 
wayawa katunkiya.

Tputs muxar tamapri ashicha,
pxashi pasuncha, matspashcha.

Dda tsipamam yasarya, 
tputs pxashe pakchusin
naxpoknaya manginapi.

Chapu

Chap kizpur kzama,
kzammash tamapri ashriya.

Zapan wayandar tariya,
chumbepi psiyaru, mburshi, ktsachmashi.

Ichingrusin chapungaz tamraknaya, watam wanasriwa.

Chapo ishinkachuch mangich ksakatra ashtarchi.

Ansha

Sirutma anish tputsimuncha,
anish pur puzani purutsintsi.

Anish ship wazurani, 
anish kayupchipancha.

Anish wipachich katuktaru amb tatriya,
psan yusatriya sitkachu anshu.

Anish wanuts zangamchi, 
itru kpatam wanuts ksatrasha.

Zari

Zare shiy kizpur ksanish,
nakush nda nizmam yasarish,
pukamchu tsiipakish,
sitkachu putturi shitunkish.

Shiy shitungkachush tputs kis tarawaztakna,
tsiipakchu tputs, 
zamzewtam kanuskanya.

Tuchinshishi

Tuchingashshe shiy kiz kamasin ashrish,
muchish wazurani wanasri.

Shiyapa tputs michitkanya 
ichingrush pangusi.

Tsaruna ichingro shiy kapetaksha,
wanasir yaraksha.

Apyuna

Nuw yuwar mangakina,
yayrur ashrina.

Wazirpunll tsimbun tariya,
anpa kizpur nakya, pusispa 
tatsamchem ashriya.

Tputs zaruknaya mikeru kusmam
zankusna. 

Mutur yutritayanllu arap 
pantsamam waritariya.

Nllur kanxu

Nllur kanx pakchi,
wanasir tash kapokpuro,
kazan kachiyriya.

Nllur kizpur tanukya,
tstsiperu kantsipetramach
ashkiya.

Nllur zaperu takya,
nda wanutse pazikya.

Yaseshshi

Chaksha surish

¿Chaksha surish?,

¿chaksha surish?,

tsren, tsren, tsren, tsren, tsren, tsren.

Nuwa suri mika, 

nuwa suri mika,

tsren, tsren, tsren, tsren, tsren, tsren.

Ktash wipa

Ktash wip yusaku ateeha,
chew chew atcha.
Mariz kayatkachu 
anmun minutkachu. 

Wanirsha iwatotsiya, 
anmunshaya puchichreka,
nachngoyruya maritakiya, 
anmunsha kpumkiya.

Pangus yasashshipani

Pangusiya yasashshipanshu,
ichingrusnaya tsipusaknaya,
pangusiya yasashshipanshu,
ichingrusin tsipusaknaya.

Nusha wattatamta, 
nusha tsipusaktamna,
nusha wattatamta,
nusha tsipusaktamna.

Metri

Metriya meetri, 
metriyaya manginshuch.

Metriya meetri, 
metriyaya manginshuch.

Ichingro yasakya yu 
tushichu anotsi.

Kuwitsma

Kuwitsmamish zanatrezi,
punllwaretsi arapeha tushintri,
tushintrina. 

Kuwitsmamish punllwaretsi,
arape tushintrina.

Piwashi/ ngusuchi

Piwashmashi, piw, piw,
piwashmashi, piw, piw.
 
Antar ashtartanaya,
antar ashtartanaya.

Ipateruri kasatrezi,
pacheruri pshkuratsi.

Iparetsi wayayruri, piw, piw,
antar ashtartanaya.

Chichira

Chichertasha tuwachtrasha,
chichertasha tuwachtrasha.
 
Tputsnarich tuwachtrezich,
chichertasha tuwachtrasha.

Zangata

Zangatmash tangoykuytri,
zangatmash tangoykuytri.

Wirzonlle katuntrezi,
watsinsacha katruntrina.

Pimbiretsi kasatrezi,
pacheruri kasatrezi.

ITEM 53 INT POESIA 2DO PRIM CHAPRA.indd   38ITEM 53 INT POESIA 2DO PRIM CHAPRA.indd   38 25/07/2023   16:53:1625/07/2023   16:53:16



39

Kaneschingazcha tanuki

Sirapchingazna tanukez,
kaneschingazcha tanuki.

Mayama tunuk, tiinaresa pamunchi 
kaneschingazcha tanuki, tanuki, 
kaneschingazcha tunuki, tanukina, tanuki.

Piyapyanllu

Piyapyanllmash kurokuro,
piyapyanllmash kurokuro.

Wazangmare pakeruri,
kasatrezi, kasatrezi.

Kumbartuto

Kumbartutmash sirkuku,

kumbartutmash sirkuku,

ashtartana wasasretsi kasatrezi,

wayasretsi kasatrezi, kasatrezi.

Xiritmananlli

Xiritanda xiixixi,
xiritanda xiixixi.

Iparetsi kurandush,
wayayruri martakuri xiixixi,
antar ashtartana.

Tumuzritati wanindaha

Tumuzritati wanindaha,
manllansishpri tachitruri,
tsipachnaya, tsipachnaya,
kurandach kaxangaruri 
tsipachnaya.

Yasashish wanasrimshi

Yasashish wanasrimish naturi istanda,
yandamam nu pinasaki, wanasir natstamama,
nuwama istanda, wanasir yandamama.

Yasashish wanasrimish naturi istanda,
yandamam nu pinasaki shi wanasir tayapstampanish,
nuwam tayapstanda yasashish wanasrimshi.

Kurak nuwam panngurngiya

Kurak nuwam pangurngiya shtuchi anoma,
kurak nuwam pangurngiya shtuchi anoma,
kurak nuwam pangurngiya shtuchi anoma,
kisshapri shtuchina.

Tayapstampan iyaa chinakuwa,
kishapri shtuchniya.

Tayapstampan iyaa chinakuwa,
kisshapri shtuchniya.

Tayapstampan iyaa chinakuwa,
kisshapri shtuchniya,
pangus yasashshishu.

Sambaytaritspa kirakshuchis

Sambaytaritspa kirakshuchis,
kirakatsi mangunantsa,
papcha xarashish nachshapa,
watsitkachshapa.

Kuraka shiy kukish atezish, 
nusiyatsi chinaktana atsha.

Tayapstampane zanganransha, 
iyam tayapstamama.

Sambaytaritspa kirakshuchis, 
kirakatsi mangunantsa,
papcha xarashish nachshapa, 
watsritkashapa.

47

Tayapstampan kiza

Kungushuya pushakshuya,
pakchimrita yangamam pishtarngi.

Kungushuya pushakshuya,
pakchimri yangamam pishtarngi.

Itru minam tayapstampan wanasri,
uwpataya putarnguya.

Itru minam tayapstampam wanasri,
uwpataya putarnguya.

Kumatsi

Nu kumri atiyaa,
nukumri atiyaa.

Zamayni ichingrus,
zamayni ichingrus,
shi, shi, shi, shi, shi, shi.

Muritsa

Nuwa muritstana,
kapungo iripchi,
kapungo iripchi.

Kungo wayaki, 
kapusetsi wayaki.

Tputs sachitkatssin,
tayamoyruri yaskina,
tayamoyruri yaskina,
ichingroma ashkina.

Mbisich psiyarmashi

Mbisich psiyarmashi,
kungush upew takya.

Mbisich psiyarmashi,
kungush upew takya.

Yusaku ateha, 
kunaa kunaa atcha.

Yusaku ateha, 
kunaa kunaa atcha.

Sapapa

Sapapaya sapapaya,
kischaya kischaya.

Kayanpataya kayanpataya,
kanungmama anmunsha 
kda xangitmama.

Apapa

Aapayaya, aapayaya, aapapayaya,

nuw nishtandi.

Aapayaya, aapayaya, aapayaya,

nuw nishtandi.

Maka

Makaya kapuxishpa 
tspasriptish kizpripta.

Makaya kapuxishpa 
tspasriptish kizpripta.

Shiy nuwa kapuxkachush 
pachamam waritaksha.

Shiy nuwa kapuxkachush 
pachamam waritaksh.

54

Mawaz chumbepmashi

Mawaz chumbepi titkur chumbepmashi,
mawaz chumbepi titkur chumbepmashi.

Purish minam ksangi nuw mangi ksamama,
purish minam ksangi nuw mangi ksamama.

Apari wanindaha watacha zari,
aneri wanindaha watacha tsupi.

Zuwanlli wanindaha watacha tsangachya.

Nuw tupanxampantna

Nuw tupanxampantna,
iarawaztamam waritatna.

Nuw tupanxampantna,
tarawaztamam waritatna.

Yapi waritaku ambi tsapurnasi,
yapi waritaku ambi tsapurnasi.

Aspatam putakna, 
ashpatam pantsakna.

PERÚ Ministerio
de Educación

Primaria

Colección de poesías y canciones - 2°

El 10 de diciembre de 1948, la Asamblea General de las Naciones Unidas aprobó y proclamó
la Declaración Universal de Derechos Humanos, cuyos artículos figuran a continuación:

“DISTRIBUIDO GRATUITAMENTE POR EL MINISTERIO DE EDUCACIÓN
PROHIBIDA SU VENTA”

CORO

Somos libres, seámoslo siempre
y antes niegue sus luces el Sol,
que faltemos al voto solemne
que la Patria al Eterno elevó.

HIMNO NACIONAL ESCUDO NACIONALBANDERA NACIONAL

SÍMBOLOS DE LA PATRIA

Declaración Universal de los Derechos Humanos

Tsiyatsis Tsiyatsis 
ungirtashshiungirtashshi

C
ha
pr
a

